
ত্রাণ সহায়তা অব্যাহত রেখেছে সরকার

ঢাকা, ১৮ বৈশাখ (০১ মে):  

ন্যাশনাল ডিজাস্টার রেসপন্স কো-অর্ডিনেশন সেন্টার (এনডিআরসিসি) থেকে প্রাপ্ত তথ্য অনুযায়ী করোনা ভাইরাস পরিস্থিতি মোকাবিলার জন্য ৬৪ জেলায় গতকাল পর্যন্ত এক লাখ ২৩ হাজার ৮শত ৬৭ মেট্রিক টন চাল বরাদ্দ করা হয়েছে। এছাড়া শিশু খাদ্য-সহ অন্যান্য সামগ্রী ক্রয়ের জন্য ৬৬ কোটি ২৭ লাখ ৭২ হাজার ২৬৪ টাকা বরাদ্দ দেওয়া হয়েছে। দুর্যোগ ব্যবস্থাপনা ও ত্রাণ মন্ত্রণালয়ের মাধ্যমে বরাদ্দকৃত এ সাহায্য দেশের সকল জেলা ও উপজেলা প্রশাসনের মাধ্যমে বিতরণ করা হচ্ছে । ‌

রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী আজ দেশে নতুন করে আরো ৫৭১ জনের শরীরে করোনা সংক্রমণ ধরা পড়েছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ৮ হাজার ২৩৮ জন। এখন পর্যন্ত সুস্থ হয়ে বাড়ি ফিরেছেন ১৭৪ জন। গত ২৪ ঘণ্টায় ২ জন-সহ এ পর্যন্ত এ রোগে ১৭০ জন মৃত্যুবরণ করেছেন। গত ২৪ ঘণ্টায় ৫ হাজার ৫৭৩টি নমুনা পরীক্ষা করা হয়েছে।

দেশে মোট ৩১টি প্রতিষ্ঠানে নমুনা সংগ্রহ ও পরীক্ষা করা হচ্ছে। সর্বমোট ১৮ লাখ ৩৩ হাজার ৪৯২টি পিপিই সংগ্রহ করা হয়েছে, তার মধ্যে মোট বিতরণ করা হয়েছে ১৪ লাখ ৩৪ হাজার ৪২৮টি এবং ৩ লাখ ৯৮ হাজার ৭৬৪টি মজুত আছে। 

সারা দেশে জেলা ও উপজেলা পর্যায়ে প্রাতিষ্ঠানিক কোয়ারেন্টাইনের জন্য প্রস্তুত করা হয়েছে ৬০১টি প্রতিষ্ঠান এবং এর মাধ্যমে তাৎক্ষণিকভাবে প্রাতিষ্ঠানিক কোয়ারেন্টাইনের সেবা প্রদান করা যাবে ৩০ হাজার ৬৩৫ জনকে।
#

টেকনাফে গাছে পোকার উপস্থিতি, আতঙ্কের কিছু নেই
কৃষি মন্ত্রণালয়ের গবেষকদল ও তদন্ত টিমের টেকনাফের উদ্দেশ্যে যাত্রা
 
ঢাকা, ১৮ বৈশাখ (০১ মে):  
  
কক্সবাজারের টেকনাফে ঘাসফড়িং সদৃশ পোকার উপস্থিতি তদন্তে কৃষি সম্প্রসারণ অধিদপ্তর ও বাংলাদেশ কৃষি গবেষণা ইনস্টিটিউটের কীটতত্ত্ববিদদের সমন্বয়ে উচ্চপর্যায়ের একটি দল আজ টেকনাফের উদ্দেশ্যে রওয়ানা হয়েছে। পাশাপাশি, বাংলাদেশ ধান গবেষণা ইনস্টিটিউট (ব্রি) এবং বাংলাদেশ পরমাণু কৃষি গবেষণা ইনস্টিটিউট (বিনা) থেকেও পৃথক পৃথক টিম রওয়ানা দিয়েছে। ঘাসফড়িং সদৃশ লোকাস্ট গোত্রের স্থানীয় এই পোকার শনাক্তকরণ-সহ এর আক্রমণ প্রতিরোধ, নিয়ন্ত্রণ ও ধ্বংসে এই টিম কাজ করবে। অতিসম্প্রতি টেকনাফে এসব পোকা দেখা দেওয়ায় কৃষি মন্ত্রণালয় এটিকে সর্বোচ্চ গুরুত্ব দিয়ে এ উদ্যোগ গ্রহণ করেছে।
কৃষি সম্প্রসারণ অধিদপ্তরের কক্সবাজারের উপপরিচালক এ বিষয়ে জানান, গতকাল কীটনাশক স্প্রে করার পর গাছে থাকা পোকাগুলো মারা যায়। সেখানে আর কোনো জীবিত পোকা নেই বলেও তিনি জানান। 
এই পোকা তেমন ক্ষতিকর নয় মর্মে প্রাথমিকভাবে ধারণা করা হচ্ছে। এসব পোকা মরুভূমির ঝাঁকে ঝাঁকে উড়ে আসা পঙ্গপাল জাতীয় কোনো পোকা নয়। এ নিয়ে আতঙ্কিত না হওয়ার জন্য সংশ্লিষ্ট সকলকে অনুরোধ জানানো হয়েছে।
 
হাওরের ৭৭% ধান কর্তন শেষ হয়েছে
 
কৃষি সম্প্রসারণ অধিদপ্তরের তথ্যানুসারে ইতোমধ্যে হাওরের প্রায় ৭৭% বোরো ধান কর্তন শেষ হয়েছে। পাকা অবস্থায় রয়েছে ১০% এবং এখনো পাকে নাই ১৩% বোরো ধান। এছাড়া, সারাদেশে ১৬% বোরো ধান কর্তন শেষ হয়েছে।
 
#

বিজিবি’র অভিযানে এপ্রিল মাসে  ১৪ কোটি ৯৪ লাখ টাকার চোরাচালান ও মাদক দ্রব্য জব্দ

ঢাকা, ১৮ বৈশাখ (০১ মে):  

বর্ডার গার্ড বাংলাদেশ (বিজিবি) গত এপ্রিল-২০২০ মাসে দেশের সীমান্ত এলাকা-সহ অন্যান্য স্থানে অভিযান চালিয়ে সর্বমোট ১৪ কোটি ৯৪ লক্ষ ৫২ হাজার টাকা মূল্যের বিভিন্ন প্রকারের চোরাচালান ও মাদক দ্রব্য জব্দ করেছে। 

জব্দকৃত মাদকের মধ্যে রয়েছে ৩ লাখ ১০ হাজার ৬২১ পিস ইয়াবা ট্যাবলেট, ২২ হাজার ৯৫১ বোতল ফেনসিডিল, ১ হাজার ৪৩৯ বোতল বিদেশি মদ, ২৯০ লিটার বাংলা মদ, ২৯ ক্যান বিয়ার, ৫৬০ কেজি গাঁজা, ৪০০ গ্রাম হেরোইন, ১ হাজার ৫৪টি ইনজেকশন, ২ হাজার ১৭৯টি এ্যানেগ্রা/ সেনেগ্রা ট্যাবলেট এবং ৮৭ হাজার ৪৭০টি অন্যান্য ট্যাবলেট।

জব্দকৃত অন্যান্য চোরাচালান দ্রব্যের মধ্যে রয়েছে ২ হাজার ৪৪টি কসমেটিক্স সামগ্রী, ৩২টি শাড়ি, ১০০টি তৈরী পোশাক, ২৭৫ মিটার থান কাপড়, ৫৪৩ ঘনফুট কাঠ, ১১১ কেজি চা পাতা, ১০ হাজার ১২০ কেজি কয়লা, ৩টি প্রাইভেট কার, ১টি পিকআপ, ১০টি সিএনজি/ইঞ্জিন চালিত অটোরিকশা এবং ৫৯টি মোটর সাইকেল। উদ্ধারকৃত অস্ত্রের মধ্যে রয়েছে ২টি পিস্তল, ৩টি অন্যান্য ধরণের অস্ত্র, ২টি ম্যাগাজিন, ৩টি আইইডি এবং ৭ রাউন্ড গুলি। 

এছাড়াও সীমান্তে বিজিবি’র অভিযানে ইয়াবা-সহ বিভিন্ন প্রকার মাদক পাচার ও অন্যান্য চোরাচালানে জড়িত থাকার অভিযোগে ১৮৫ জন চোরাচালানীকে এবং অবৈধভাবে সীমান্ত অতিক্রমের দায়ে ১ জন বাংলাদেশি নাগরিক ও ১ জন ভারতীয় নাগরিককে আটকের পর তাদের বিরুদ্ধে আইনানুগ ব্যবস্থা গ্রহণ করা হয়েছে।   

Bangladesh gifts Banglamati rice, seasonal fruits and fresh vegetables to UAE
 
Dhaka, 01 May 2020:
 
Bangladesh sent as gifts fine quality of rice (developed by Bangladeshi Scientists named Banglamati), seasonal fruits and fresh vegetables to the United Arab Emirates by a cargo flight of Etihad Airlines yesterday. The gifts include banglamati rice, fresh watermelon, pineapple, Okra, potato, pointed gourd, cucumber etc. Bangladesh Rice Research Institute (BRRI) provided Banglamati rice and the Ministry of Agriculture arranged fresh vegetables under the guidance of Agriculture Minister Dr.Abdur Razzaq.
 
Earlier, Foreign Minister Dr. A. K. Abdul Momen mentioned Bangladesh's remarkable progress in the agriculture sector with surplus food production during his meeting with Sheikh Abdullah bin Zayed Al Nahyan, Minister of Foreign Affairs and International Cooperation of the UAE in January 2020. On a separate occasion, the chairman of the UAE Investment Authority Sheikh Hamadbin Zayed Al Nahyan expressed his willingness to Prime Minister Sheikh Hasina to import rice from Bangladesh during his courtesy call in Abu Dhabi in January 2020.
 
            The gifts were primarily made from Prime Minister Sheikh Hasina to the President, the Prime Minister and Ruler of Dubai, the Crown Prince of Abu Dhabi, the Foreign Minister, the Minister of Human Resources and the Minister of State for Food Security of the United Arab Emirates. The gifts were made as a gesture of good will and fraternity between Bangladesh and the UAE.
 
            The Ministry of Foreign Affairs, Dhaka is trying to explore overseas markets for surplus agro-products of Bangladesh, especially the seasonal fruits, fresh vegetables and meat. It is noteworthy; UAE authority has procured around 40 tons of fresh vegetables and meat and carried them in the same cargo flight. This might be a good start of exporting quality rice, fruits, vegetables and meat to the UAE.
#

পবিত্র রমজান উপলক্ষে সাশ্রয়ীমূল্যে টিসিবি’র পণ্য বিক্রয় অব্যাহত
ঢাকা, ১৮ বৈশাখ (০১ মে):  


পবিত্র রমজান উপলক্ষে ৩০ এপ্রিল ঢাকাসহ প্রতিটি বিভাগ, জেলা, উপজেলা ও ইউনিয়ন পর্যায়ে ৫১১ টি ট্রাকসেল এর মাধ্যমে সাশ্রয়ীমূল্যে নিত্যপ্রয়োজনীয় পণ্য বিক্রয় অব্যাহত রয়েছে।


গতকাল ট্রেডিং কর্পোরেশন অভ বাংলাদেশ (টিসিবি) ৭৩৮.৩ মেট্রিক টন সয়াবিন তেল, ৫২৬ মেট্রিক টন চিনি, ১০২.২ মেট্রিক টন মশুর ডাল, ৪০৮.৮ মেট্রিক টন ছোলা এবং ৩৫.৭ মেট্রিক টন খেজুরসহ মোট ১ হাজার ৮শ’ ১১ মেট্রিক টন নিত্যপ্রয়োজনীয় পণ্য সাশ্রয়ীমূল্যে প্রায় ২ লাখ ৪ হাজার ৪শ’ জন ক্রেতার কাছে বিক্রয় করা হয়েছে। প্রায় ৩ হাজার ডিলারের মাধ্যমে এ সকল পণ্য বিক্রয় করা হচ্ছে। জনপ্রতি সর্বোচ্চ ৫ লিটার সয়াবিন তেল, ৩ কেজি চিনি, ১ কেজি মশুর ডাল, ২ কেজি ছোলা এবং ১ কেজি খেজুর বিক্রয় করা হচ্ছে।

উল্লেখ্য, গত পহেলা এপ্রিল থেকে দেশব্যাপী ট্রেডিং করপোরেশন অভ বাংলাদেশ (টিসিবি) উল্লিখিত নিত্যপ্রয়োজনীয় পণ্য বিক্রয় করছে। বাণিজ্য মন্ত্রণালয় টিসিবি’র মাধ্যমে সাশ্রয়ীমূল্যে চিনি প্রতি কেজি ৫০ টাকা, মশুর ডাল প্রতি কেজি ৫০ টাকা, সয়াবিন তেল প্রতি লিটার ৮০ টাকা, ছোলা  প্রতি কেজি ৬০ টাকা এবং খেজুর প্রতি কেজি ১২০ টাকা দরে বিক্রয় করছে।

